
DITA 6 – DHUNTITË E FRYMËS SË SHENJTË 

“Ka larmi dhuntish, por i njëjti Frymë. Ka edhe larmi shërbimesh, por i njëjti Zot. Dhe ka larmi 
veprimtarish por është i njëjti Perëndi i cili i bën të gjitha gjërat në të gjithë. Dhe secilit i jepet shfaqja 
e Frymës për dobinë e përbashkët.” (1 Korintasve 12:4-7). 

Dëshmi 

“Është shoqërimi i Frymës së Shenjtë të Perëndisë që përgatit punëtorët, si burrat dhe gratë, që të 
bëhen pastorë të tufës së Zotit... Ata që kanë besim në këtë Shoqërues [Frymën e Shenjtë] do të ecin 
përpara. Do të marrin fuqi për ta veshur mesazhin e së vërtetës me një bukuri të shenjtë.” (Ellen White, 
Gospel Workers, f. 96, 97). 

Ra zilja e telefonit në zyrën time ne Albani, Oregon. “Flas me pastorin e kishës Adventiste të Ditës së 
Shtatë?” u përgjigj një zë femre. “Po” ju përgjigja. “Duhet të vini urgjent në spital. Kemi një pacient që ka 
aritmi të rëndë. Kemi frikë se mos vdes, por nuk na lejon të bëjmë gjë derisa pastori i kishës Adventiste 
të Ditës së Shtatë të lutet për të. Ajo insiston që nëse pastori i Kishës Adventiste të Ditës së Shtatë do të 
lutet atëherë do të shërohet. Të lutem të vish sa më shpejt!” 

Kur po shkoja në spital, u luta, “Zot, jam pak i shqetësuar për këtë vizitë. Zonja vazhdon t’i thotë çdokujt 
se nëse pastori i kishës Adventistë do të lutet për të atëherë do të shërohet. Ti dhe unë e dimë mirë se 
nuk zgjedh gjithmonë të shërosh dikë. Çfarë do të mendojnë atë infermiere dhe doktorë nëse nuk e 
shëron këtë zonjë?” Mu duk sikur Zoti u përgjigj duke thënë, “Për çfarë shqetësohesh?” “Për 
reputacionin Tënd,” i thashë. “Tani, ta sqarojmë këtë gjë,” dukej sikur më përgjigjej Zoti. “Ti 
shqetësohesh për reputacionin tim?” “Ok,” vazhdova, “e kuptoj se kjo duket çmenduri, por çfarë do të 
thonë njerëzit – çfarë do të thotë zonja – nëse nuk e shëron?” Zoti më tha në zemër, “përgjegjësia jote 
është që të bindesh. Është përgjegjësia Ime të kujdesem për reputacionin Tim.” “Ke të drejtë,” ju 
përgjigja. “Do të besoj se do bësh më të mirën.” 

Në spital takova katër infermiere jashtë dhomës së pacientes. “Ti je pastori Adventist?” më pyeti një prej 
tyre. “Nxito dhe futu brenda dhe lutu që të mund të bëjmë ndonjë gjë!” Tashmë e dija nga emri që më 
kishte dhënë infermierja se pacientja nuk ishte një anëtare në kishën time apo në ndonjë kishë afër. 
Pyesja veten përse këmbënguli që të lutej një pastor Adventist, por nuk kisha kohë të filloja një bisedë. 
Monitori i zemrës së saj tregonte një rahje të çrregullt. E dija se ishte rëndë. Shkova afër shtratit të saj 
dhe i kapa dorën e djathtë. Ajo u kthye pakëz, hapi sytë dhe pyeti, “Ti je pastori Adventist?” “Po,” i 
thashë. “Nëse lutesh për mua, e di që do të shërohem,” më tha. 

Ky nuk ishte momenti për një predikim apo studim biblik për lutjen ndaj të sëmurëve. Thjesht e pyeta, 
“Motër, a je gati që ta lejosh Jezusin të vendosë së çfarë do të ndodhë këtu sot?” “Oh, po, pastor,” u 
përgjigj, “por e di se nëse ti lutesh për mua, do të shërohem!” Kështu që mbylla sytë dhe i kërkova Zotit 
të qiellit të shfaqë fuqinë dhe mëshirën e Tij ndaj kësaj gruaje. I kërkova të lavdërojë emrin e Tij para 
infermierëve dhe doktorëve në spital, dhe që shërimi i kësaj zonje të jetë një dëshmi për shumë njerëz. I 
kërkova Zotit ta shëronte nëse është vullneti i Tij, nëse kjo gjë do të sillte lavdi për emrin e Tij, dhe nëse 
do të ishte më e mira për të. Mbarova lutjen në emrin e Jezusit duke thënë “Amen.” Kur hapa sytë, 
pashë monitorin e zemrës së saj, dhe tregonte një ritëm perfekt! Zonja kapi dorën time fort dhe tha, 
“Ndihem mirë. Jam shëruar! E dija nëse pastori Adventist do të lutej për mu do të shërohesha!” 



Më kujtohej sesi Jezusi veproi në eksperiencat e tilla në jetën e Tij, kështu i thashë, “Motër, besimi yt të 
shëroi!” Falenderova Zotin dhe dola jashtë dhomës. Infermierja më tha, “Mund të hyjmë tani?” I thashë, 
“Po, por nuk mendoj se ka më nevojë për ju.” Ato i hapën fort sytë, dhe nxituan tek dhoma. Nuk mund 
t’ju them çfarë ndodhi më pas sepse u largova. Nuk doja që infermieret apo zonja të më shikonin sikur e 
shërova unë. Ishte dhuntia e shërimit dhënë nga Fryma e Shenjtë për atë zonjë në atë moment. 

Vargje Biblike për tu lutur 

• 1 Korintasve 12:9 – përshkruhet dhuntia e shërimit. Zoti ka shumë mënyra për të shëruar 
njerëzit, dhe do që të vendosë fuqinë e Tij përmes njerëzve të Tij. 

• Efesianët 4:11-13 – Fryma e Shenjtë do që të japë shumë dhunti për njerëzit e Tij. Zoti ka një 
plan për ty gjithashtu. 

• Luka 5:17 – Fuqia e Zotit duhet të jetë prezentë që të shërojë. 
• 1 Korintasve 14:1, 13 – Dëshironi fort dhuntitë shpirtërore dhe lutuni që të mund t’i merrni. 
• Zbulesa 1:10 – Kur Fryma e Shenjtë vjen mbi ne, mund të dëgjojmë Zotin në një mënyrë të re 

dhe të fuqishme. 

Sygjerimi për lutje 

• Këtu jam, Zot, më përdor në shërbesën Tënde. Më mbush me Frymën Tënde dhe më pajis me 
dhuntitë Tënde. 

• I dashur Jezus, dëshiroj të bëj një ndryshim në botë për Ty. Nuk jam i kënaqur thjesht të rri ulur 
në kishë. Më jep fuqinë e Frymës Tënde përmes dhuntive që zgjedh për mua në mënyrë që të 
mposht fuqinë e mëkatit mbi këtë botë. 

• Zot, rrit dhuntitë tona përmes arsimimit, trajnimit, eksperiencave dhe lutjes. Ne i dedikojmë të 
gjithë talentet tona për Ty dhe me përulësi të kërkojmë që të shtosh bekimet tona të 
mbinatyrshme që ungjilli të ecë përpara me fuqi. 

• Lutemi për më shumë se 8,000 shkolla Adventiste me mbi 2 milionë studentë. Le të mësojnë 
këto shkolla gjithmonë të vërtetat e Biblës dhe të drejtojnë të rinjtë në mision dhe shëresë. 

• Zot, na jep mençuri që të fitojmë kulturat sekulare që nuk kanë interes tek feja. Fryma Jote e 
Shenjtë le të rëzojë muret që rrethojnë zemrat sekulare. 

• Lutemi për grupet në Azi që nuk vijnë nga një prejardhje e Krishterë. Na jep mençuri të veçantë 
që të përmbushim nevojat e tyre. 

• Zot, të lutemi të frymëzosh Adventistët e Ditës së Shtatë përreth në botë që të luten si kurrë më 
parë për shiun e fundit të Frymës së Shenjtë. Të kërkojmë të përmbushësh premtimet tek Joeli 
2, Hosea 6, dhe Veprat 2. 

• Na trego si të përmbushim nevojat praktike dhe shpirtërore të refugjatëve. Le të njihet kisha 
jonë për dashurinë ndaj gjithë njerëzve, pavarësisht se cilët janë apo nga vijnë. 

• Lutemi për 541 grupe në 18 shtete në Divizionin Jugor Afriko-Indian. Të lutem t’i drejtosh në të 
vërtetën biblike. 

• Gjithashtu lutemi për listën tonë me shtatë apo më shumë njerëz [vendosni emrat nëse është e 
përshtatshme]. 

• Kërkesa lokale për lutje: 

 


